
Аннотация. Миллий ғоя ва фуқаролик жамиятини шакллантириш жараёнида 

мактаб таълимининг ўрни хақида маълумотлар бериш. 

Таянч тушунчалар: мафкуравий муассаса, ички таъсир, ташқи таъсир, “ғоя 

демасдан ғояни – сингдириш” тамойили, мафкуралашган адабиётлар, замонавий педагогик 

технологиялар (ЗПТ), ахборот комуникацион технологиялари (АКТ), мафкуравий таъсир 

воситалариМуайян гуруҳ, халқ, жамиятни  мафкуравий таъсир доирасига тортишга 

уринишлар ҳамма вақт бўлган.  

THE NEED TO INCREASE THE EFFECTIVENESS OF THE SPIRITUAL AND 

EDUCATIONAL EDUCATION OF YOUNG PEOPLE IN THE PROCESS OF 

GLOBALIZATION. 

Abstract. Providing information about the role of school education in the process of 

formation of the national idea and civil society. 

Basic concepts: ideological institution, internal influence, external influence, the principle 

of "inculcating an idea without saying an idea", ideological literature, modern pedagogical 

technologies (ZPT), information communication technologies (ICT), means of ideological 

influence. there have been attempts all along. 

НЕОБХОДИМОСТЬ ПОВЫШЕНИЯ ЭФФЕКТИВНОСТИ ДУХОВНО-

ПРОСВЕТИТЕЛЬСКОГО ВОСПИТАНИЯ МОЛОДЕЖИ В УСЛОВИЯХ 

ГЛОБАЛИЗАЦИИ. 

Аннотация. Предоставление информации о роли школьного образования в процессе 

формирования национальной идеи и гражданского общества. 

Основные понятия: идеологический институт, внутреннее влияние, внешнее 

воздействие, принцип «внушение идеи без высказывания идеи», идеологическая 

литература, современные педагогические технологии (ЗПТ), информационно-

коммуникационные технологии (ИКТ), средства идеологического воздействия. попытки 

все время. 

 

 Глобаллашув жараёнида дунёда ахборот-коммуникация технологиялари ва айниқса, 

интернет ёшлар кундалик ҳаётининг муҳим ва ажралмас қисмига айланиб бормоқда. Ҳар 

куни виртуал маконда бир неча миллиондан зиёд ахборот ресурсларининг пайдо бўлиши, 

унинг ҳосили ҳар дақиқа сайин ўсиб бораётганидан далолат беради.  

Глобал тармоқ афзалликларини инкор этмаган ҳолда, унинг  ёшлар маданиятига 

туғдираётган ҳавф-ҳатарлари тўғрисида сўз юритишга тўғри келади. Бу нохуш 

ғайриинсоний ҳолатлар муайян кучларнинг глобал тармоқнинг ахборотларни сифатли ва 

тез узатиш ҳамда тарқатиш бўйича имкониятлардан фойдаланиш орқали жамоатчилик 

фикрини тўғри йўлдан буриш, ўзлари тарғиб этаётган нопок ғоя ва манфаатлар томон 

йўналтириш учун уларга ахборот етказиш борасида олиб бораётган ҳаракатлари билан 



ISSN: 

2181-3906 

2024 

                                                                    International scientific journal 

                                      «MODERN SCIENCE АND RESEARCH» 
                                                         VOLUME 3 / ISSUE 12 / UIF:8.2 / MODERNSCIENCE.UZ 

 

 

      148 

 

боғлиқдир. Сўзсиз, бундай таъсирга интернет аудиториясининг энг фаол, энг кўп қисми 

тафаккури етилиб, дунёқараши пухта шақлланиб улгурмаган ёшлар берилувчандир.  

Таъсуфки, ана шундай жиддий муаммони мукаммал ва тизимли ўрганишга етарли 

эътибор берилмаяпти. Бу соҳадаги ҳулосалар «Сериаллар ёшларимиз тарбиясига салбий 

таъсир ўтказмоқда», «Уятсиз эпизодларни телевиденияда кўрсатмаслик керак», деган 

умумий гапдан нарига ўтмаяпти. Ғарб мамлакатлари телевидениесигина эмас, 

атрофимиздаги баъзи мамлакатлар телевидениесида ҳам кўрсатилаётган ёки Ғарбдан 

трансляция қилинаётган дастурларга солиштирсак, телевидениемиздаги беҳаё деб 

аталаётган кўрсатувлар жуда беозор ва рисоладагидек кўринади. Бу ҳолат ўта беҳаё 

дейилаётган кўрсатувларнинг янги тўлқинини кутишимиз керақлигини англатади.  

Маънавий глобаллашув хориждан фақатгина ўшандай беҳаё томошаларнинг кириб 

келишини билдирадими? Бу саволга жавоб топишимиз учун маънавият соҳасидаги 

глобаллашувнинг тарихига ва моҳиятига назар ташлашимиз лозим.  

Глобаллашув турли минтакадаги мамлакатларнинг ўзаро таъсири кучайиши 

жараёни экан, унда иқтисодий ва маънавий таъсир кўпинча биргаликда кечиши кузатилади. 

Фақатгина, айрим ҳолларда улар нисбатан мустақил тарзда кечади.  

Глобаллашув тарихига қарасак, қадим замонларда ҳам иқтисодий ва маънавий 

таъсирлар ёнма-ён кечганлигини кузатамиз. Масалан, ўрта асрларда юртимиз Буюк Ипак 

йўлини марказида бўлганлиги сабабли ҳам Ғарбнинг, ҳам Шарқнинг таъсирида бўлган.  

Ғарбдан Шарққа бораётган, Шарқдан Ғарбга борган савдогарлар ҳам юртимиз 

орқали ўтган. Савдо моллари билан бирга Ғарб ва Шарқнинг урф-одатлари, анъана ва 

маросимлари ҳам ўлкамизга кириб кела бошлаган. Глобаллашув тенденцияси ана шу тарзда 

юзага келган.  

Глобал муаммоларнинг келиб чикиши, мавжудлиги ва ҳал этилиши зарурияти 

инсоният жамияти янги цивилизациявий сифат ўзгаришини тақазо этмоқда. Бу жараённинг 

моҳиятини чуқурроқ англаш учун, унинг жадалилик ҳолати кўлами ва миқёсига эътибор 

бериш зарур. Зеро, ўнлаб ва ҳатто юзлаб йиллар давомида ўзгармасдек бўлиб кўринган 

ижтимоий муносабатлар ғоят қисқа вақтда тубдан ўзгармоқда. Бу ҳол кишилар айниқса, 

ёшлар ҳаётининг барча бўғинларида, турмуш тарзида баралла кўринмоқда. Кўламига кўра, 

бу жараён бирон минтақани четлаб ўтмаган.  

Муҳими шундаки, глобал ҳодисалар муайян жамиятлардаги кишилар ва айниқса, 

ёшлар маънавиятига сезиларли таъсир ўтказмоқда. Бугунги кунда маънавий соҳада бошқа 

давлатларга кўпроқ таъсир ўтказаётган давлатлар маънавиятини таҳлил қилиш шуни 

кўрсатадики, уларнинг маънавияти таъсир ўтказилаётганларникидан бойроқ эмас.  

Масалан, Ғарб давлатлари маънавий соҳада ҳам Шарққа ҳозир кўпроқ таъсир 

ўтказмоқда. Уларнинг юриш-туришидан тортиб кийинишигача Шарққа кириб келмоқда.  

Лекин, бундан Ғарб давлатлари маънавий соҳада Шарқдан бойроқ деган хулоса 

келиб чиқмаслиги керак. Хўш унда сабаб нима?  

Маънавий жиҳатдан Ғарбдан қолишмайдиган Шарқ нима учун кўпроқ таъсир 

ўтказиладиган минтақага айланиб қолди. Таҳлиллар шуни кўрсатмоқдаки, иқтисодий 

таъсир ўтказиш учун иқтисодий жиҳатдан бой бўлиш керак. Бироқ, маънавий таъсир 

ўтказиш учун маънавий бойликнинг ўзи кифоя қилмайди.  

Масалан, дунёда энг қадимги тамаддунлар ўлкаси бўлган Ироқ кейинги ярим аср 

давомида, глобаллашув жараёнида узоқ мамлакатлар у ёқда турсин, ён атрофдаги 

мамлакатларга ҳам сезиларли таъсир ўтказа олмади. Аксинча, кейинги вақтларда турли 

экстремистик (ИШИД – Ироқ, Шом Ислом давлати сингари) гурухлар ҳамда ташқи ғаразли 

кучларнинг таъсири ўлароқ чуқур маънавий илдиз ва меросга бой бу мамлакатнинг 

тараққиёти барча соҳаларда орқага кетди.  

Бундан воқеиликлар глобаллашув жараёнларида маънавий таъсир ўтказишнинг 

муҳим шарти бу фақат ва фақат маънавий фаоллик кўрсатишдир деган хулосага олиб 

келади. Бинобарин, мамлакат бой моддий-маданий тарихга эга бўлса-ю, ҳозирги ёш авлод 

ўша маънавий бойлик ва анъаналарни ўзлаштирмаган бўлса, у мамлакат маънавий таъсир 

субъекти бўла олмайди ва жахон майдонида таъсир этиш объектлигича қолаверади.  

Демак, глобаллашув жараёнида цивилизациялараро мулоқот ўсиб бораётган бир 

шароитда ёшлар маънавиятини юксалтиришда замонавийлик билан тарихийликнинг ўзаро 

уйғунлигини таъминлаш яъни техника, технология, ахборот коммуникациялари ютуқлари 

асосида ёшлар тафаккурини бойитишнинг аждодлар маънавий мероси неъматларидан ўзаро 

алоқадорликда фойдаланиш кўникмаларини уларда ҳосил қилиш зарур. Таъсуфки, бугун 

ёшларимизнинг аксарияти глобаллашув туфайли Европа ва хорижий маънавий-маданий 

оқимлар таъсирига кўпроқ иштиёқманд бўлиб, миллий маънавиятимизнинг юксак 

аҳлоқийликка асосланган тамойилларига иҳлосмандлиги сустлашиб бормоқда.  

Инсон қадри, маъсулияти, аҳлоқига беписандлик уларнинг баъзи бирларнинг 

кийиниши, феъл-атвори, юриш-туришида яққол кўзга ташланиб қолмоқда.  

Ўзгаришларга қанчалик қаршилик кўрсатилмасин, улар бари бир ҳаётимизга кириб 

келаверади. Айниқса, глобаллашув жараёнидан ўзининг ғаразли мақсадлари йўлида 

фойдаланувчи кучлар бор экан, бу ўзгаришлардаги салбий жиҳатлар ҳам кучайиб боради.  

Бинобарин, глобаллашув жараёнининг асосий субъекти ва ҳаракатлантирувчи 

кучлари манфаатларига ҳизмат қиладиган бундай саъий-ҳаракатлардан кўзланган мақсад 

миллий манфаат ва қадриятларга таянган анъанавий тафаккур тарзига зарба бериб, бутун 

дунёда ғарбона андозаларга асосланган, иқтисодий, ижтимоий, сиёсий ҳамда маданий 

жиҳатдан ягона тамаддун ҳукмронлигини ўрнатишидан иборат. Бундай саъй-

ҳаракатларнинг ҳатарли жихати шундаки, унинг бошқа тамаддунлар, халқлар ва давлатлар 

учун қандай оқибатлар келтириб чиқариши, масалан, яқиндагина мустақилликка эришган 

мамлакатларнинг миллий манфаатлари, анъана ва қадриятларига қай тарзда таъсир этиши 

мумкинлиги глобал ҳукмронликка интилаётган кучларни у қадар ташвишлантирмайди.  

Ана шундай глобал таъсирлар халқаро телекоммуникациялар, интернет тизими 

орқали ёшларимиз маънавиятига салбий таъсир этаётганлиги бугунги кунда исбот талаб 

қилмайдиган хақиқатдир. Яқин кунларгача бизнинг телеканаллар Лотин Америкаси ёки 

Ғарб телесериаллари билан лиқ тўла эди. Сериаллардаги, рекламадаги ҳар бир кадр 

телетомошобинга ахборот етказади. Уни қандай қабул қилишни эса томошабинга буюра 

олмайсиз. Кўриб турганингиздек, глобаллашув ўзининг таъсирини барча соҳаларда 

ўтказмоқда. Бу ўзгаришлар ёшларнинг саломлашишдан тортиб, соч турмаклашгача, 

кийинишдан тортиб ўзини тутишгача бўлган соҳаларда кўзга ташланмоқда.  

Глобаллашув жараёнида миллий анъана ва маросимларда, кийиниш, хулқ-атворда 

юз бораётган ўзгаришларни баҳолаш мураккаб жараён. Берилаётган баҳоларнинг тўғри ёки 

нотўғри эканини вақт кўрсатади. Ушбу ҳодисани миллий маънавиятимиз, ёшларимиз 

дунёқараши, маданиятига маънавий-руҳий оламига таҳдид солмаслиги учун ана шу 

маънавиятимиз негизи бўлган таянч қадриятларни аниқлаб олишимиз ва уларни фақат 

муҳофаза қилиш эмас, бойитиш, ривожлантириш тўғрисида қайғуришимиз керак.  

Аниқроқ қилиб айтадиган бўлсак, «Ёшларимизни «тайёрига - айёр» кайфиятидан 

озод этишимиз яъни, уларни интернет ва ижтимоий  тармоқларидаги тайёр берилаётган 

манбалардан ҳеч бир мулоҳаза қилмай фойдаланишдан, илм олиш, ўқиш, изланиш 

машаққатига жалб этишимиз, мумтоз адибларимизнинг асарларидан ўқиб фойдаланишга 

ўргатишимиз зарур. Мана шундагина бугунги авлод аждодлар ва авлодлар ўртасида ўзига 

хос кўприк, тарих ва келажакни боғловчи ворисийлик занжири бўлиб, замон зайли билан 

ўзларининг елкаларига юкланган энг асосий вазифаларини, тарих ҳамда келажак олдидаги 

бурчларини ситқидилдан адо этган бўладилар.  

